
P16 體育

在煞科戰作客以2:0擊敗白
禮頓的曼聯，雖然能在聯賽以
兩連勝收季，但仍未能改變球
隊寫下隊史英超最差排名紀錄
的事實，以第八名告終。領隊
坦哈格賽後坦承今季表現的確
未夠好，也同時感謝球迷的不
離不棄。
「紅魔鬼」昨役憑達洛治

與海倫在下半場各建一功，終
淨勝白禮頓兩球，賽後曼聯與
紐卡素同為60分，但因得失球
差不及「喜鵲」，只能以第八
名結束球季，是隊史英超最
差，較莫耶斯執教那年的第七
位更差。此外，球隊單季聯賽
失58球及14敗亦是新低，得失
球差-1則是隊史首次出現負數
結束球季。
「坦克」賽後表示：「真

係神奇，我一直都話我哋擁有
全球最好嘅球迷！我都未試過
經歷一個咁嘅球季，遠遠未夠
好，但球迷一直支持住我哋。
我哋一定要好好回報佢哋，下
星期贏個冠軍返嚟！」曼聯昨

仗有阿根廷中堅利辛度馬天尼
斯與華拉尼傷癒復出，最強中
堅組合或會在英足盃決賽重
組。
另外，車路士昨晨主場以

2:1擊敗般尼茅夫，贏波謝幕，
貴價中場摩西斯卡些度更在中
場線射入世界波開齋，球隊亦
拿下第6位，至少取得下屆歐
協聯資格。至於今季以第九位
完結的韋斯咸，據報已與前皇
馬教頭盧柏迪古達成協議，後
者將在下季接替離隊的莫耶斯
帥位。

告別9年紅軍生涯
高普：你哋要晒冷支持史諾

正所謂天下無不散之筵席，在利物浦執教
了九季的德國名帥高普，昨晨終迎來其「紅
軍」領隊生涯的最後一戰，最終領軍在晏菲路
主場以2:0輕取狼隊。由於已鐵定拿下季軍，昨
仗就似是一個歡送高普大會，這位56歲領隊向
球迷致辭時氣氛感人，他更呼籲球迷來季迎接
新領隊史諾到臨時，要像支持他一般力撐史
諾。
由球員熱身開始，高普便步入球場中，向

四方八面的球迷作道
別，只見觀眾席上都
有球迷砌出了高普名
字 「Jurgen」 的 字
樣，當他回到後備席
聽到球迷高唱著名的
「 你 永 遠 不 會 獨
行」，高普則不斷單
手拍向心口作回應。
賽後，高普再接受隊
員列隊送別，他再向

晏菲路的球迷作告別感言：「我真係嚇咗一
跳，我以為自己會崩潰，但依家我好開心，真
係估唔到。我為大家、呢度氣氛、場波，以至
成為呢個大家庭一份子感到高興，真係冇得
彈，多謝大家。」
高普離隊之後，將會由飛燕諾主帥史諾接

手，高普也希望能完美交棒：「依家個感覺唔
似係終結，反而似係新開始，因為我睇到呢隊
波充滿天分、充滿年輕力量、創意及求勝慾，

呢 個 係 個 發 展 階
段。」發言期間，高
普突然高唱：「史
諾！啦啦啦啦！史
諾！啦啦啦啦！當下
季開始，大家會想睇
吓發展成點，但唔好
咁，你哋歡迎新領隊
要好似歡迎我一樣，
由第一日開始就『晒
冷』支持！」

翻查歷史，在英超中過去僅有
費格遜時代的曼聯在1998/

99至2000/01球季，以及哥帥的
曼城在2006/07 至 2008/09 球季
造出過三連霸，而在英超年代之
前，也只有哈特斯菲爾德、阿仙
奴及利物浦曾嘗過三連冠滋味。
只是如今，一切紀錄也被哥帥這
支曼城大軍打破：「冇任何球隊
能造出呢種數字，呢個就係標
準！無論紀錄、入波、分數同四
連霸，根本冇任何球隊好得過我
哋。假如我聽日嚟到，你同我講
我會喺7年內贏6次冠軍，我會
反問你係咪黐線，根本冇可能！
我哋依家嘅成就實在難以置
信。」
哥迪奧拿的宿敵高普季後告

別利物浦，日前該德國領隊更大
讚哥帥是史上最佳教頭，哥帥當
被問到感受時帶淚回應說：「我
會掛住佢，佢喺我人生佔有重要
位置，係佢將我作為領隊帶到另
一個層次，我諗我哋係互相尊重
啦！」

哥迪奧拿：下季後或離隊

這位西班牙名帥的合約將在
2025年結束，對於未來，他表
示：「我諗依家係離開嘅機會大
過留低啦！已經八年喇，將會去

到第九年，我下季會繼續教，然
後再同球會傾吓。」哥帥指出，
他現時最新目標，是贏出
周末的英足盃決
賽，譜寫另一個歷
史，實現英超、英足
盃雙冠王冧莊。
另邊廂，阿仙奴

經歷一整季的努力，可
惜最終也被曼城趕過，
只能以兩分之差屈居亞
軍，未能自2004年後再嘗英
超冠軍滋味。「兵工廠」在
2024年聯賽僅輸一場，卻已失
掉冠軍，領隊阿迪達也明白上月
不敵阿士東維拉是勝負的關鍵，
而當被問到是否只有取得100分
才有機會奪冠，這位前曼
城助教也說：「係呀，
當年佢哋拎 100 分奪
冠嗰陣，我都喺度，
我知係咩情況，就
係 要 有 呢 個 水
平。」阿迪達雖
然為爭冠落敗
感失落，但強
調球隊走在
正確方向，
只希望全隊
上下將來能
做得更好。

英超球季昨晨煞科圓滿結束，奪標大熱曼
城最終未受考驗，主場輕鬆以3:1擊敗韋斯
咸，保住2分優勢力壓同晚以2:1反勝愛華頓
的阿仙奴，開創英格蘭聯賽歷史實現首個四連
霸，也是他們近7年來的第6個冠軍。主帥哥
迪奧拿賽後自豪地指出他手下的曼城就是英格
蘭球壇史上最佳球隊，但展望未來，卻表明下
季或會是他在此執教的最後一季。

■曼聯領隊坦哈格（左）與隊長般
奴費南迪斯賽後齊向球迷鼓掌致
謝。 路透社

■高普賽後不忘在晏
菲路留影。 美聯社

冠軍：曼城
歐聯席位：阿仙奴、利物浦、

曼城、阿士東維拉
歐霸席位：熱刺
歐協聯席位：車路士（暫定）
降班：盧頓、般尼、錫菲聯
神射手：夏蘭特（27球）

■曼城實現四連冠，賽後高
舉冠軍獎盃。

■夏蘭特再膺神射手，
當然興奮。 法新社

■阿仙奴領隊阿迪達（右）賽後
安慰迪格蘭賴斯。 法新社

